
REPUBLIKA E SHQIPËRISË

Ministria e Mbrojtjes

Autoriteti i Kontrollit Shtetëror të Eksporteve
URDHËR

Nr. 76 datë, 30.12.2008
PËR PËRCAKTIMIN E FORMATIT TË RAPORTIT, AFATET DHE KOHA E PARAQITJES SË RAPORTEVE
Mbështetur në nenin 28, paragrafi i dytë i Ligjit nr.9707, datë 5.4.2007 “Për kontrollin shtetëror të veprimtarisë së import-eksportit të mallrave ushtarake mallrave e teknologjive, me përdorim të dyfishtë”, në pikën IV 2 të Vendimit të Këshillit të Ministrave nr.43 datë 16.01.2008 “për organizimin, funksionimin dhe statusin e Autoritetit të Kontrollit Shtetëror të Eksporteve”,
URDHËROJ:
1. Personat fizikë/juridikë të përfshira në transferimet ndërkombëtare të mallrave ushtarake, mallrave e teknologjive me përdorim të dyfishtë, të cilët kanë marrë liçensë/autorizim, çertifikatë ndërkombëtare importi, të paraqesin çdo 3 muaj, një raport me shkrim pranë AKSHE -së, lidhur me situatën e:

a. Transferimeve të mallrave të përcaktuara në këto dokumenta,
b. Përdorimin e këtyre mallrave sipas qëllimit të deklaruar.
2. Dërgimi i të dhënave dhe informacionit të cilat i dërgohen AKSHE–së, të dërgohen sipas formatit tip nr.1 bashkëlidhur.

3. Personat fizikë/juridikë, të përfshirë në transferimet ndërkombëtare të mallrave, në një afat kohor prej 10 ditësh nga data e kryerjes së transferimit për çdo parti malli, ti dërgojnë AKSHE-së kopje të dokumentacionit të mëposhtëm:
a. Liçensë eksporti/importi,
b. Dokument transporti ndërkombëtar,
c. Deklaratë doganore,
d. Fatura e mallit.
4. Personat fizikë/juridikë të përfshira në transferimet ndërkombëtare të mallrave, brenda një afati kohor prej 5 ditësh nga data e mbarimit të afatit të liçensës/autorizimit ti dërgojnë AKSHE–së, të dhënat dhe informacionin sipas formatit tip nr.2 bashkëlidhur.
5. Të gjitha subjektet të cilat kanë si objekt të veprimtarisë së tyre transferimet ndërkombëtare të mallrave/teknologjive të cilat janë objekt i Ligjit nr.9707, datë 5.4.2007, “Për kontrollin shtetëror të veprimtarisë së import-eksportit të mallrave ushtarake, mallrave e teknologjive me përdorim të dyfishtë”, të marrin masat e nevojshme për kryerjen e raportimeve pranë AKSHE-së brenda afateve dhe formatit tip të parashikuar në këtë urdhër.
Ky urdhër hyn në fuqi menjëherë.
KRYETARI

Erald DERVISHI

Formati tip nr.1

Eksportuesi/Importuesi______________________________
Situata e gjëndjes së veprimtarisë së eksportit të mallrave  çdo 3 muaj

1. Numri aktual,
2. Nr. i liçensës/autorizimit që ka patur subjekti në momentin e kryerjes së veprimtarisë së eksportit apo importit,
3. Emërtimi i mallrave për të cilat është marrë liçensa/autorizimi,
4. Sasia e mallrave e përcaktuar në liçensë/autorizim,
5. Vlera e mallrave e përcaktuar në liçensë/autorizim,
6. Sasia e mallit të shpërndarë (lëvruar),
7. Vlera e mallit të lëvruar,
8. Emri i subjektit ndërmjetës/vëndi,
9. Emri i përdoruesit të fundit (vëndi),
10. Numri dhe data e deklaratës doganore të eksportit,
11. Numri dhe data e lëshimit të çertifikatës/çertifikatave të shpërndarjes së mallit,
12. Përcaktimi i mallit dhe i sasisë për të cilën është lëshuar çertifikata e shpërndarjes së mallit,
13. Informacion lidhur me vazhdimësinë e veprimtarive tregtare (liçensa të mëparshme dhe të mëvonshme),
14. Kushtet e shpërndarjes (lëvrimit) të mallit sipas parashikimeve INCOTERMS,
15. Emri i kompanisë e cila kryen transportin e mallrave/rruga që përshkruan malli,
16. Përcaktime të tjera të nevojshme për kontrollin e shpërndarjes së mallit.
Formati tip nr.2
Eksportuesi/Importuesi_______________________________
Situata e liçensave të papërdorshme

	Nr. aktual
	Nr.liçensës/ autorizimit
	Afati i mbarimit të liçensës/
autorizimit
	Nr. i liçensës/autorizimit, kërkesa për zgjatjen e afatit të tyre
	Motivet e mos kryerjes së eksportit/ importit

1. Nr. aktual,
2. Nr. liçensës/autorizimit,
3. Afati i mbarimit të liçensës/autorizimit,
4. Nr. i liçensës/autorizimit, kërkesa për zgjatjen e afatit të tyre,
5. Motivet e moskryerjes së eksportit/importit.
Formati tip nr.1 dhe nr.2 të hartohen në mënyrë kompjuterike në programin “Excel”.
Adresa:      Bl. “Dëshmoret e Kombit”, Ministria e Mbrojtjes


